
[bookmark: _Hlk134097023]«Հայաստանի Հանրապետության կառավարության 2020 թվականի սեպտեմբերի 24-ի N 1564-Ա որոշման մեջ փոփոխություններ և լրացում կատարելու մասին» ՀՀ կառավարության որոշման նախագծի        
	ՀՀ արտակարգ իրավիճակների նախարարություն
	01/01.1/2049-2023

	
	03.04.2023

	Դիտողություններ և առաջարկություններ չկան, միաժամանակ հանձնաժողովի կազմում ընդգրկելու նպատակով ներկայացվել է Արտակարգ իրավիճակների նախարարության «Սեյսմիկ պաշտպանության տարածքային ծառայություն» ՊՈԱԿ-ի տնօրեն, երկրաբանական գիտությունների թեկնածու Սոս Մարգարյանի թեկնածությունը։
	Ընդունվել է։ 

	ՀՀ Տավուշի մարզպետարան
	01//01511-2023

	
	03․04․2023

	Որոշման նախագիծը քննարկվել է ՀՀ Տավուշի մարզպետարանում և արժանացել հավանության, միաժամանակ՝ ձևավորվող հանձնաժողովի կազմում առաջարկվում է մարզպետարանի քաղաքաշինության վարչության պետ Միսակ Մելքումյանի թեկնածությունը։  
	Ընդունվել է։

	ՀՀ պետական եկամուտների կոմիտե
	01/18-3/20043-2023

	
	05.04.2023

	Առաջարկություններ և առարկություններ չկան, միաժամանակ հանձնաժողովի կազմում ընդգրկելու նպատակով առաջարկվում է Հայաստանի Հանրապետության պետական եկամուտների կոմիտեի գնումների կազմակերպման և վարչատնտեսական ապահովման վարչության շինարարական ծրագրերի համակարգման բաժնի պետ Նորիկ Մնոյանի թեկնածությունը։
	Ընդունվել է։

	ՀՀ ազգային անվտանգության ծառայություն
	11/547

	
	07․04․2023

	Առաջարկություններ չկան, միաժամանակ հանձնաժողովի կազմում ընդգրկելու համար ներկայացվում են ՀՀ ԱԱԾ աշխատակիցներ Ռոբերտ Ղարսոյանի և Լևոն Սերոբյանի թեկնածությունները։
	Ընդունվել է։

	ՀՀ արդարադատության նախարարություն 

	01/27.2/17638-2023

	
	

	1. «Հայաստանի Հանրապետության կառավարության 2020 թվականի սեպտեմբերի 24-ի N 1564-Ա որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերնագրում և 1-ին կետում «փոփոխություններ և» բառերն անհրաժեշտ է հանել՝ հաշվի առնելով «Նորմատիվ իրավական ակտերի մասին» օրենքի 12-րդ հոդվածի 1-ին մասի պահանջը, որի համաձայն՝ նորմատիվ իրավական ակտը ունենում է վերնագիր, որը համապատասխանում է նորմատիվ իրավական ակտի բովանդակությանը:
2.Նախագծի նախաբանում «Հայաստանի Հանրապետության» բառերն անհրաժեշտ է հանել՝ նկատի ունենալով «Նորմատիվ իրավական ակտերի մասին» օրենքի 18-րդ հոդվածի 3-րդ մասի պահանջը, որի համաձայն՝  օրենքի լրիվ անվանումը հիշատակելիս հետևյալ հաջորդականությամբ ներառվում են օրենքի վերնագիրը, օրենքի ընդունման տարին, ամիսը (տառերով), ամսաթիվը, հերթական համարը և «օրենք» բառը: Օրենքի կրճատ անվանումը հիշատակելիս դրանում նշվում է օրենքի վերնագիրը:
3. Նախագծի 1-ին կետում «կառավարությունը» բառն անհրաժեշտ է փոխարինել «կառավարության» բառով, ինչպես նաև «(այսուհետ՝ Որոշում)» բառերը, 1-ին կետի 1-5-րդ ենթակետերում «Որոշման» բառը, իսկ 1-ին կետի 6-րդ ենթակետում «Որոշումը» բառն առաջարկում ենք հանել:
4. Նախագծի 1-ին կետի 3-րդ ենթակետով լրացվող 6-րդ ենթակետում «կամուրջի» բառն անհրաժեշտ է փոխարինել «կամրջի» բառով, իսկ «ընդունվում է» և «հանձնաժողովի կողմից» բառերը՝ «ընդունում է» և «հանձնաժողովը» բառերով:
5. Նախագծի 1-ին կետի 4-րդ ենթակետով նախատեսվող լրացման համատեքստում անհրաժեշտ է որոշմամբ հաստատված հավելվածի վերևի աջ անկյունում ևս լրացնել «N 1» թիվը:
6. Նախագծի 1-ին կետի 5-րդ ենթակետով լրացվող 2-րդ ենթակետում «հանձնաժողով» բառից հետո անհրաժեշտ է լրացնել «և հաստատել դրա կազմը» բառերը՝ նկատի ունենալով, որ Նախագծի N 2 հավելվածով հաստատվում է հանձնաժողովի կազմը:
7. Նախագծի 1-ին կետի 6-րդ ենթակետում «հետևյալ բովանդակությամբ» բառերն անհրաժեշտ է հանել:
[bookmark: _GoBack]8. Նախագծով հաստատվող հավելվածում «վարչության պետ, հանձանաժողովի նախագահ» բառերն անհրաժեշտ է փոխարինել «վարչություն» բառով, իսկ «(տեխնիկական հսկող)» և « (կապալառու)» բառերից հետո լրացնել «(համաձայնությամբ)» բառը՝ նկատի ունենալով Հայաստանի Հանրապետության կառավարության 2021 թվականի փետրվարի 25-ի թիվ 252-Լ որոշմամբ հաստատված աշխատակարգի 121-րդ կետի դրույթները, որոնց համաձայն՝ Վարչապետն անձամբ կամ վարչապետի աշխատակազմի ղեկավարի միջոցով հանձնարարականներ է տալիս Կառավարության անդամներին և պետական կառավարման համակարգի մարմինների ղեկավարներին, ինչպես նաև «Պետական կառավարման համակարգի մարմինների մասին» օրենքի 2-րդ հոդվածի կարգավորումը, որի համաձայն՝ Սահմանադրության 159-րդ հոդվածին համապատասխան՝ պետական կառավարման համակարգի մարմիններն են նախարարությունները, ինչպես նաև Կառավարությանը, վարչապետին և նախարարություններին ենթակա մարմինները:
	1․Ընդունվել է։











2․ Ընդունվել է։










3․ Ընդունվել է։





4․Ընդունվել է։




5․ Ընդունվել է։



6․ Ընդունվել է։




7․ Ընդունվել է։

8․ Ընդունվել է։

	ՀՀ քաղաքաշինության կոմիտե
	01/14.1/4313-2023

	
	14․04․2023

	Դիտողություններ և առաջարկություններ չկան, միաժամանակ նախագծով ստեղծվող հանձնաժողովի կազմում ընդգրկելու համար առաջարկվում է ՀՀ քաղաքաշինության կոմիտեի շինարարության և գիտատեխնիկական նորմավորման վարչության շինարարության քաղաքականության և գնագոյացման մեթոդաբանության բաժնի պետ Գրիգոր Ծատուրյանի թեկնածությունը։
	

	ՀՀ քաղաքաշինության, տեխնիկական և հրդեհային անվտանգության տեսչական մարմին
	ՔՏՄ/24.8/9342-23

	
	03.05.2023

	Հանձնաժողովի կազմում ընդգրկելու համար ներկայացվում է ՀՀ քաղաքաշինության, տեխնիկական և հրդեհային անվտանգության տեսչական մարմնի Տավուշի տարածքային բաժնի պետի տեղակալ՝ Սամվել Սիմոնյանի թեկնածությունը։
	



